
Matlab | by Kumar Vaibhav

Hamein Duniya Se Kya Lena Hamein Bas Shyam Se Matlab
Kyun Bhatke Dar Badar Hum To, Hai Khatu Dham Se Matlab

Zamana Matlabi Ek Dusre Ke Vaaste Hoga
Matlabi Hum Bhi Hain Lekin, Hai Apne Kaam Se Matlab
Hamein Duniya Se Kya Lena…………

Ho Sachchi Baat Ya Jhoothi Fark Koi Nahi Padta
Chhalakta Prem Bhakti Rus, Hame Us Jaam Se Matlab
Hamein Duniya Se Kya Lena…………

Musibat Kitni Aa Jaye, Dhariya Chhoote Nahi Apna
Mile Izzat Se Do Roti, Hai Uske Daam Se Matlab
Hamein Duniya Se Kya Lena…………

Kathinta Se Sharan Vaibhav, Mili Hai Khatuwale Ki
Jahan Tak Nibh Sake Apni, Hai Us Anjaam Se Matlab
Hamein Duniya Se Kya Lena…………

